
GOUVÈNÈ CUOMO MONTRE EKONOMI DISTILRI ATIZANAL YO NAN ETA NEW 

YORK 
 

Refòm ki te aplike apre somè a te ekonomize plis pase $400,000 nan frè  
 
Gouvènè Andrew M. Cuomo jodia te anonse ke règleman yo te aplike apre somè Diven, 
Byè, Bwason ak Sidr la te ekonomize distilè New York yo plis pase $424,000 nan frè 
sou twazan ki sot pase yo. Yo te re-envesti ekonomi sa yo an ti biznis manifakti e yo 
ankouraje nouvo antreprenè yo pou antre nan mache a. Nan ane ki sot pase a sèlman, 
kantite fèm distilri yo te ogmante pa plis pase 25 pousan de 62 a 78. Nan 2011, New 
York te gen sèlman 10 kalite distilri konsa.  
 
“Endistri bwason Eta New York pwodui kèk nan diven, byè, sidr ak bwason ki pi rafine 
nan mond lan ak ogmantasyon enkwayab nan kantite fèm distilri nan dènye ane ki sot 
pase yo se yon testaman de efò nou pou diminye depans, koupe nan chaj administratif 
epi fè li vin pi fasil pou pwodiktè sa yo ouvri epi grandi,” te deklare Gouvènè Cuomo. 
“Avèk pwodiktè bwason yo ki baze sou ti fèm yo ki an ogmantasyon, e yo te ekspedye 
pwodui yo nan tout mond lan, nou pa ka nye ke New York vrèman ouvè pou biznis.”  
 
Nan kad yon rezilta lidèchip New York nan sipòte endistri a, kwasans ti pwodiktè 
bwason atizanal yo ap kondwi nan ogmantasyon revni taks, opòtinite travay, ogmante 
demann pou pwodui fèm yo, ak yon ranfòsman enpak touris pou eta. 
 
Yo te enplemante règleman ak refòm lejislativ pou sipòte kwasans ak devlopman distilri 
atizanal New York enkli:  

• Eliminasyon frè pou anrejistreman mak etikèt: Nan dat 17 desanm 2013, 
lejislasyon Gouvènè a pou egzante ti kantite bwason nan frè pou etikèt mak te 
antre anvigè. Depi lè sa, State Liquor Authority te apwouve 1,699 etikèt mak ki 
pa gen frè, bay $424,750 nan ekonomi pou distilri atizanal.  

• Eliminasyon lisans doub pou fèm distilri yo: Anvan somè 2012 la, fèm distilri yo 
te bezwen yon pèmi ki soti nan Depatman Agrikilti & Mache anplis de yon 
lisans pou likè, nan yon pri $400. Nan somè 2012 la, Gouvènè a te elimine 
règleman sa a, ekonomize fèm distilè yo plis pase $30,000.  

Anba wap jwenn nouvo fèm distilri yo ki te etabli nan ane ki sot pase a:  
 

Non Vil Konte 

Bardwells Mill 
Distillery 

Remsen Oneida 

Niagara Distilling 
Company 

Buffalo Erie 

Industry City 
Distillery 

Brooklyn Kings 

Sagaponack Farm 
Distillery 

Sagaponack Suffolk 

Little Chicago 
Distilleries 

Olean Cattaraugus 

Honeoye Falls 
Distillery 

Honeoye 
Falls 

Monroe 

Good Sherpherd 
Distillery 

Mamaroneck Westchester 

High Peaks Distilling Lake George Warren 

Tommyrotter 
Distillery 

Buffalo Erie 

Kerrs Creek 
Distillery  

Walton Delaware 

Gardiner Liquid 
Mercantile 

New Patlz Ulster 

Cooperstown 
Distilling Company  

Oneonta Otsego 

Chary Group  Buchanan Westchester 

Nahmias Et Fils Yonkers Westchester 

Four Fights Distilling  Corning Steuben 

French Distillers & 
Alchemists 

Lisle Broome 

 
Nan kad Gouvènè Cuomo pou mete fen nan entèdiksyon ki te la pandan lontan sou 
SLA kont emisyon plizyè lisans nan menm lokasyon an, 23 distilri te jwenn plizyè lisans 
likè nan etablisman fabrikasyon yo. Anvan chanjman nan règleman sa a, yon fèm distilri 
ki te vle pwodui whisky apati sereyal New York pwodui epitou fèm wonm apati melas ki 
enpòte te nesesè pou bati yon distilri pou wiski ak yon lòt distilri ki antyèman separe pou 
wonm. Anplis, depi 2011 kantite miwko-distilri ak pwodui mak fwi te ogmante pa plis 
pase 200%, de 14 nan 2011 pou rive a 46 jodia. 

“Gouvènè Cuomo te rekonèt danble kwasans potansyèl ti pwodiktè atizanal New York 
yo,” te deklare Prezidan SLA Vincent Bradley. “Lè nou adpte chanjman inove yo nan 
lwa, politik ak règleman state’s liquor, anplis pou koupe frè ak papye, dokiman sa a te 
redwi konsiderableman toulède start-up ak depans fonksyonman pou manifakti nou yo, 
kreye travay nan kominote nou yo ak nouvo mache pou pwodui fèm lokal yo.”  
 
Komiyonè Agrikilti Eta Richard A. Ball te deklare, “Grasa efò kontinyèl Gouvènè a pou 
elaji endistri bwason nou an, nou te wè tout aspè kwasans yo odela atant yo. Distilri 
New York yo te atenn nouvo somè pandan dènye ane ki sot pase a, ak eliminasyon frè 
ki pa nesesè ansanm avèk mezi ekonomi ki kontinye sipòte pwodiktè bwason nou yo ak 
ranfòse ekonomi agrikòl la.” 
 
Brian McKenzie, Prezidan, New York State Distillers Guild te deklare, “Depi nou te 
kòmanse biznis nou an nan 2008, te gen yon transfòmasyon total nan relasyon nou 
avèk ajans yo nan gouvènman eta. Li enteresan pou fè biznis nan yon anviwonman 
kote Eta rekonèt kontribisyon nou nan ekonomi an - kreye travay, jenere revni taks, 
sipòte agrikilti ak kreye nouvo opòtinite touris. Chanjman lejislativ ak règlemantè ki te fèt 
pandan 4 ane ki sot pase yo te ede endistri nou an fleri e nou kwè gen plis opòtinite pou 
ale delavan.” 
 
Nan oktòb 2012, Gouvènè Andrew M. Cuomo te òganize premye somè New York sou 
diven, byè ak bwason kote li te pote plizyè douzèn pwodiktè byè, diven, sidr ak pwodui 
bwason, ansanm avèk agrikiltè yo, ofisyèl endistri yo, ak espesyalis touris. Obektif yo se 
te pou jwenn fason ke NYS ka kontinye koupe sou fòmalite administratif, ogmante 
demann pou pwodui agrikòl yo ki grandi lokalman, ak elaji endistri ki gen rapò a touris 
ak devlopman ekonomik. Depi tan sa a, kwasans kontinyèl ak sipò te bay endistri 
bwason an anpil siksè. Pou swiv kwasans endistri a, tanpri vizite 
http://www.esd.ny.gov/NYSBeverageBiz.html.  

